პროგრამის დასახელება: გეოფიზიკა
მისანიჭებელი აკადემიური ხარისხი: გეოფიზიკის მაგისტრი (MA in Geophysics)

პროგრამის ხანგრძლივობა: 4 სემესტრი, 120 კრედიტი
სწავლების ენა: ქართული
პროგრამაზე დაშვების წინაპირობები

· ბაკალავრის ხარისხი

· საერთო სამაგისტრო გამოცდა უნარებში

· გასაუბრება სპეციალობაში
პროგრამის მიზნები და აღწერა
გეოფიზიკა დედამიწის ფიზიკური თვისებებს რაოდენობრივად იკვლევს. ეს კვლევა ეფუძნება სეისმური, ელექტრომაგნიტური, რადიოაქტიური, გალვანური (ელექტრული), მაგნიტური, გრავიტაციული მეთოდებით დაკვირვებებს. აქედან გამომდინარე გეოფიზიკა გეოლოგიისა და ფიზიკის თანაკვეთად შეიძლება წარმოვიდგინოთ. გეოფიზიკა ძლიერაა დამოკიდებული მათემატიკისა და კომპიუტერული მეცნიერებების განვითარებაზე. გეოფიზიკის მეთოდები და ტექნოლოგიები ფართოდ გამოიყენება პლანეტარულ მეცნიერებებში.

სამაგისტრო პროგრამის მიზანია, მისცეს მაგისტრანტებს ცოდნა დედამიწაზე და მის წიაღში მიმდინარე პროცესებზე; გამოუმუშაოს უნარი, რომ ერთიანად გაიაზრონ აქამდე სხვადასხვა დისციპლინების (გეოქიმიის, გეოდინამიკის, გეოთერმიის, სეისმოლოგიის) მიერ შესწავლილი საკითხები; მისცეს სამეცნიერო კვლევის ჩვევები. აქცენტი გაკეთდება თანამედროვე მეთოდებისა და ტექნოლოგიების ათვისებასა და გამოყენებაზე. ყურადღება გამახვილდება გეოფიზიკის, როგორც ფუნდამენტურ, ისე გამოყენებით ასპექტებზე: დედამიწის აგებულების კვლევა, როგორც სამეცნიერო, ისე საინჟინრო თუ სასარგებლო წიაღისეულის ძებნის კუთხით, სეისმური ტომოგრაფია, ბუნებრივი კატასტროფების რისკების შეფასება, გეოპროცესების მონიტორინგი.

სამაგისტრო პროგრამის ძირითადი მიმართულებებია:

• სეისმოლოგია და დედამიწის შინაგანი აგებულება
• გრავიმეტრია და დედამიწის ფორმა
• გეოთერმია
• გეოელექტრობა
• დედამიწის მაგნიტური ველი
• გეოდინამიკა და ფილაქანთა ტექტონიკა
• გამოყენებითი და საძიებო გეოფიზიკა
• გეოსაინფორმაციო სისტემები და სატელიტური ტექნოლოგიები
სამაგისტრო პროგრამის ფარგლებში წარჩინებული სტუდენტებისათვის შესაძლებელია განხორციელდეს სტუდენტთა გაცვლითი პროგრამები, საზაფხულო სკოლა-სემინარები, სტუდენტები აქტიურად იქნებიან ჩაბმული საერთაშორისო ექსპერიმენტებსა და კვლევებში, საველე ექსპედიციებში.

სწავლის შედეგები (ზოგადი და დარგობრივი კომპეტენციები)

სამაგისტრო პროგრამის დასრულების შემდეგ წარმატებული კურსდამთავრებული შეძლებს:

• დედამიწის წარმოშობის, აგებულების, განვითარებისა და სხვა მასთან დაკავშირებული სამეცნიერო ლიტერატურის კრიტიკულად შეფასებას და გამოყენებას
• დამოუკიდებლად ჩატარებული ექსპერიმენტის საფუძველზე სამეცნიერო ანალიზისა და დასკვნების გაკეთებას
• ინტერდისციპლინური კვლევის განხორციელებას
• თანამედროვე ტექნოლოგიების (კერძოდ, გეოსაინფორმაციო სისტემები (GIS), სივრცითი მონაცემების ვიზუალიზაცია და ანალიზი, სატელიტური და აეროგამოსახულებების ანალიზის მეთოდები, სტერეო და რადარული გამოსახულების (SAR), GPS – გლობალური პოზიციონირების სისტემა) ეფექტურად გამოყენებას
დასაქმების სფეროები
კურსდამთავრებულს შეუძლია:

• მოემზადოს უმაღლეს საგანმანათლებლო დაწესებულებაში სამუშაოდ და სწავლა განაგრძოს დოქტორანტურაში, როგორც საქართველოში, ასევე საზღვარგარეთ
• იმუშაოს ადგილობრივ თუ საერთაშორისო კომპანიებში, რომელთა საქმიანობა დაკავშირებულია ნავთობისა თუ სხვა სასარგებლო წიაღისეულის კვლევა-მოპოვებასთან, გარემოს დაცვასა და ეკოლოგიურ მონიტორინგთან, ჰიდროგეოლოგიასთან, არქეოლოგიასთან, გეოსაინფორმაციო სისტემების გამოყენებასთან, კარტოგრაფიასთან, გეოფიზიკურ და საინჟინრო მეთოდების გამოყენებასთან
• მაგისტრანტის აკადემიური მოსწრების გათვალისწინებით იგი შეიძლება სურვილისამებრ დასაქმდეს ილიას სახელმწიფო უნივერსიტეტის სეისმური მონიტორინგის ცენტრში
შეფასების წესი
(A) 91 - 100 ფრიადი
(B) 81 – 90 ძალიან კარგი
(C) 71 – 80 კარგი
(D) 61 – 70 დამაკმაყოფილებელი
(E) 51 – 60 საკმარისი
(FX) 41 – 50 ვერ ჩააბარა, სტუდენტს ეძლევა საბოლოო გამოცდის ერთხელ გადაბარების უფლება
(F) 0 – 40 ჩაიჭრა, სტუდენტმა კრედიტის მიღებისთვის თავიდან უნდა გაიაროს კურსი
სწავლისათვის აუცილებელი დამხმარე პირობები/რესურსები
• სეისმური მონიტორინგის ცენტრის ბიბლიოთეკა
• უნივერსიტეტისა და სეისმური მონიტორინგის საინფორმაციო-კომპიუტერული ცენტრი და კომპიუტერული სწავლების ლაბორატორია
